
«Օդային ուղեգծերի սպասարկման վճարների մասին» բազմակողմ համաձայնագրի «Օդային երթևեկությունը սպասարկող օբյեկտների և ծառայությունների սակագների ծախսահիմքի որոշման և միավորի դրույքաչափի հաշվարկի սկզբունքները» 4.2 կետի և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
Հայաստանի Հանրապետության թռիչքային տեղեկատվության գոտու սահմաններում Եվրոկոնտրոլ միջազգային կազմակերպության Մայրուղային գանձումների Բազմակողմանի Համակարգում Հայաստանի տեխնիկական ինտեգրումից հետո, 2009 թվականի մարտի 1-ից առ 2010 թվականի դեկտեմբերի 31-ը մատուցված մայրուղային  աերոնավիգացիոն ծառայությունների դիմաց` սահմանված սակագնի հիման վրա հաշվարկված և գանձումներից ազատված թռիչքների աերոնավիգացիոն սպասարկման համար Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը 2009 թվականի մարտի 1-ից առ 2010 թվականի դեկտեմբերի 31-ի համար «Հայաերոնավիգացիա» փակ բաժնետիրական ընկերությանը վճարելու նպատակով 2011 թվականի առաջին եռամսյակում Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել 8,743.16 եվրոյին համարժեք դրամ (բյուջետային ծախսերի տնտեսագիտական դասակարգման «Այլ նպաստներ բյուջեից» հոդվածով):
Հիմնավորում
<<Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը գումար հատկացնելու մասին>> Հայաստանի Հանրապետության կառավարության որոշման ընդունման անհրաժեշտության մասին
Սույն որոշման ընդունման անհրաժեշտությունը պայմանավորված է նրանով, որ Հայաստանի Հանրապետության Ազգային ժողովի 2005 թվականի դեկտեմբերի 8-ի որոշմամբ վավերացվել է 1981 թվականի փետրվարի 12-ին Բրյուսել քաղաքում ստորագրված <<Օդային ուղեգծերի սպասարկման վճարների մասին>> բազմակողմ համաձայնագիրը, համաձայն որի պայմանադիր պետությունները համաձայնվել են մատուցվող աերոնավիգացիոն երթուղային ծառայությունների համար կիրառել <<ԵՎՐՈԿՈՆՏՐՈԼ>> օդանավագնացության անվտանգության եվրոպական կազմակերպության` <<Օդային երթևեկությունը սպասարկող օբյեկտների սակագների ծախսային բազայի որոշման և միավոր դրույքաչափի հաշվարկի>> միասնական սկզբունքները (այսուհետ` <<Սկզբունքներ>>) և <<Օդային երթևեկության սակագների համակարգի կիրառման և վճարման>> պայմանները (այսուհետ` <<Պայմաններ>>):

Ի ապահովումն վերոհիշյալ <<Սկզբունքներ>>-ի կետ 3.2-ի և <<Պայմաններ>>-ի հոդված 8-ի, Հայաստանի Հանրապետության կառավարության 2002 թվականի դեկտեմբերի 13-ի թիվ 2074-Ն որոշման (փոփոխություն 18.08.2006թ-ի թիվ 1182-Ն որոշմամբ) 4.1 կետով սահմանվել է`

<<4.1. Հայաստանի Հանրապետության թռիչքային տեղեկատվության գոտու սահմաններում, սույն կարգի պահանջներին համապատասխան սահմանված սակագների հիման վրա հաշվարկված գումարների գանձումներ չեն կատարվում (թռիչքները ազատվում են գանձումներից) հետևյալ թռիչքների համար.

ա. երկու տոննայից պակաս առավելագույն թույլատրելի թռիչքային քաշ ունեցող ինքնաթիռներով իրականացվող թռիչքներ,

բ. իշխող միապետերի և նրանց ընտանիքի անմիջական անդամների, պետությունների նախագահների, վարչապետերի և պետական նախարարների պաշտոնական թռիչքներ, որոնց թռիչքային պլանում առկա է թռիչքի կարգավիճակի վերաբերյալ համապատասխան նշում,

գ.որոնողափրկարարական աշխատանքների նպատակով իրականացվող թռիչքներ,

դ. թռիչքային անձնակազմի անդամի ատեստավորման վկայական կամ որակավորման նիշ ստանալու նպատակով իրականացվող ուսումնական թռիչքներ, որոնց թռիչքային պլանում առկա է դրա մասին համապատասխան նշում և որոնք չեն ծառայում ուղևորների և (կամ) բեռների փոխադրման, ինչպես նաև օդանավի կայանման կամ տեղափոխման նպատակներին,

ե. թռիչքներ, որոնք իրականացվում են բացառապես աերոնավիգացիոն նպատակներով օգտագործվող վերգետնյա սարքավորումների ստուգման կամ փորձարկման նպատակներով:>>

2007 թվականի սեպտեմբերի 18-ին կայացած <<Եվրոկոնտրոլ>> օդանավագնացության անվտանգության եվրոպական կազմակերպության Ընդլայնված Հանձնաժողովի կողմից հաստատվել և 2007 թվականի հոկտեմբերի 1-ից ուժի մեջ է մտել <<Սկզբունքներ>>-ի նոր տարբերակը, որի 4.2 կետով սահմանվել է, որ <<Պայմանադիր պետությունները պետք է ապահովեն, որ օդային նավագնացության ծառայություններ տրամադրողները փոխհատուցում ստանան վճարումից ազատված թռիչքների սպասարկման համար>>:

Առաջնորդվելով վերը նշվածով` հարցի վերջնական լուծման նպատակով <<Հայաերոնավիգացիա>> ՓԲԸ-ն դիմել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աջակցությանը: Այնուհետև թռիչքների աերոնավիգացիոն սպասարկումների գանձումներից ազատման և փոխհատուցում ստանալու իրավական հիմքերը, 2009 թվականի սեպտեմբերին ներկայացվել են ՀՀ ֆինանսների նախարարություն: <<Հայաերոնավիգացիա>> ՓԲԸ-ի կողմից ներկայացված հաշվարկ-հիմնավորման համաձայն վճարման ենթակա գումարը 2009թ. մարտի 1-ից առ 2010թ. դեկտեմբերի 31-ը կազմում է 8743.16 եվրոյին համարժեք դրամ (կցվում է): <<Հայաերոնավիգացիա>> ՓԲԸ-ն նշված թռիչքների սպասարկման համար մինչ օրս Հայաստանի Հանրապետության պետական բյուջեից գումարներ չի ստացել:

Սույն թվականի հունվարի 13-ին կայացած մշտապես գործող ֆինանսատնտեսական նախարարական կոմիտեի նիստի արձանագրության 13-րդ կետով ՀՀ վարչապետի կողմից տրվել է <<Հայաերոնավիգացիա>> ՓԲԸ-ի կողմից մատուցված վերը նշված ծառայությունների դիմաց վճարման հանձնարարական: Հաշվի առնելով վերոգրյալը և նկատի ունենալով, որ սահմանված սակագների հիման վրա հաշվարկված և գանձումներից ազատված թռիչքների սպասարկման գումարների վերաբերյալ <<Հայաերոնավիգացիա>> ՓԲԸ-ի կողմից ներկայացված հաշվարկը անհրաժեշտություն է առաջացել ընդունել ներկայացված որոշման նախագիծը, որի ընդունումից հետո Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը Հայաստանի Հանրապետության կառավարության պահուստային ֆոնդից կհատկացվի 8,743.16 եվրոյին համարժեք դրամ:

Տ Ե Ղ Ե Կ Ա Ն Ք
<<Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը գումար հատկացնելու մասին>>  Հայաստանի Հանրապետության կառավարության  որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ  նվազեցման բացակայության մասին
-------------------------------------------------------------------------------------------------

<<Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը գումար հատկացնելու մասին>>  Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
<<Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության
բացակայության մասին

-------------------------------------------------------------------------------------------
<<Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը գումար հատկացնելու մասին>>  Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

<<Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը գումար հատկացնելու մասին>> Հայաստանի Հանրապետության կառավարության որոշման նախագծի վերաբերյալ  շահագրգիռ
կողմերի առարկությունների և առաջարկությունների վերաբերյալ

----------------------------------------------------------------------------------

	N/N

ը/կ
	Առարկություններ և առաջար​կու​թյուն​ներ ներկայացրած շա​հա​գրգիռ մարմինը (ելից գրության N-ը, օրը, ամիսը, տարեթիվը)
	Առարկությունների և առաջարկությունների բովանդակությունը
	Եզրակացությունը

	1.
	ՀՀ ԿԱ ՔԱԳՎ 

1.1-91

14.02.2011թ. 

գրություն


	Առաջարկվել է գումարը հատկացնել ՀՀ ֆինանսների նախարարությանը
	Չի ընդունվել

«Ավիացիայի մասին» ՀՀ օրենքի 7-րդ հոդվածի և ՀՀ կառավարության 13.02.2003թ. N 202-Ն որոշման համաձայն ՀՀ ավիացիայի (բացառությամբ ռազմական ավիացիայի) և օդային տրանսպորտի բնագավառի պետական կառավարում իրականացնող լիազորված մարմնի լիազորությունները վերապահել Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը:










